
Annotatsiya. Magolada Qashqgadaryo viloyatining och tusli bo‘z tuproqlari sharoitida «Buxoro-8» va
«Marvarid» g‘o‘za navlarida Uzbiogumin, Lebozol PK-Maks va Lebozol Kaliy-450 preparatlarining
ko‘chat galinligi hamda o‘simliklarning vegetatsiya oxirigacha saqlanishiga ta’siri baholangan. 2023-
yil natijalariga ko‘ra, PK-Maks 3,0 1/ga + Kaliy-450 2,5 1/ga + Uzbiogumin 0,5 1/ga kombinatsiyasida
har ikki navda ko‘chatlarning saglanishi 97,0% ni tashkil etib, nazoratdan 3,4-3,6 foiz punkt yuqori
bo‘lgan.

Kalit so‘zlar: g‘o‘za, ko‘chat qalinligi, bargdan oziglantirish, Uzbiogumin, PK-Maks, Kaliy-450,
saqglanish darajasi.

AHHOTauusl. B ycioBUSX CBeTJIbIX cepo3émMoB KaurkaZapbHHCKOW 06JIaCTH U3Y4YE€HO BJIUSHUE
Uzbiogumin, Lebozol PK-Maks u Lebozol Kaliy-450 Ha rycTroTy W COXpaHHOCTb pacTeHUU
XJIOMYaTHUKA COPTOB «Buxoro-8» u «Marvarid». B 2023 roiy Ha BapuaHTe PK-Maks 3,0 ;1/ra + Kaliy-
450 2,5 n/ra + Uzbiogumin 0,5 si/ra coxpaHHOCTb pacTeHUM 060ux copToB gocturaa 97,0%,
MPEeBBLICUB KOHTPOJIb Ha 3,4-3,6 POLIEHTHOTO IyHKTA.

KitoueBblie €/10Ba: XJOMYATHHUK, TYCTOTA CTOSHUS, JIUCTOBasg moAkopMka, Uzbiogumin, PK-Maks,
Kaliy-450, coxpaHHOCTb pacTeHHUH.

Abstract. The effects of Uzbiogumin, Lebozol PK-Maks and Lebozol Kaliy-450 on plant density and
survival of ‘Buxoro-8 and ‘Marvarid’ cotton cultivars were studied under light sierozem soil
conditions of the Kashkadarya region. In 2023, PK-Maks 3.0 L ha™ + Kaliy-450 2.5 L ha™ +
Uzbiogumin 0.5 L ha™ provided 97.0% plant survival in both cultivars, 3.4-3.6 percentage points
above the control.

Keywords: cotton, plant density, foliar feeding, Uzbiogumin, PK-Maks, Kaliy-450, plant survival.

KIRISH

G‘o‘za yetishtirish agrotexnologiyasida bir gektar maydonda magbul ko‘chat
galinligini shakllantirish va uni vegetatsiya oxirigacha saqglash yuqori hamda
barqaror hosil olishning asosiy shartlaridan biridir. Ko‘chat qalinligi
o‘simliklarning oziqlanish maydoni, yorug‘lik va namlikdan foydalanishi, ildiz
tizimi va barg apparatining rivojlanishi, generativ organlarning shakllanishi
hamda bir birlik maydonda hosil to‘planishiga bevosita ta’sir ko‘rsatadi. Shu bois
ko‘chatlarning vegetatsiya davomida nobud bo‘lishini kamaytirish paxtachilikda
agrotexnik tadbirlarning samaradorligini baholashda muhim mezon sanaladi.

G‘o‘zaning oziglanishini barg orqali boshqarish o'simlik talabining
kuchaygan fenologik davrlarida oziq elementlari va biologik faol birikmalarni tez
yetkazib  berish imkonini beradi. Ilgari o‘tkazilgan tadqgiqotlarda
biostimulyatorlar va oziqlantiruvchi preparatlar nihollarning shakllanishi, o‘sish-
rivojlanish jarayonlari hamda mahsuldorlikka ijobiy ta’sir ko‘rsatishi qayd etilgan
[3-5]. Biroq fosfor-kaliyli barg o‘g‘itlari bilan gumin tabiatli preparatning turli

me’yorlarini birgalikda qo‘llash natijasida g'o‘za navlarida ko‘chatlarning
vegetatsiya oxirigacha saqlanish xususiyatlari Qashgadaryo sharoitida yetarlicha
yoritilmagan.

Mazkur tadqiqotning maqsadi «Buxoro-8» va «Marvarid» g'‘o‘za navlarida
Uzbiogumin, Lebozol PK-Maks va Lebozol Kaliy-450 preparatlarini turli me’yor
va kombinatsiyalarda bargdan qo‘llash sharoitida ko‘chat qalinligining
vegetatsiya davomida o‘zgarishi hamda o‘simliklarning saqlanish darajasini
giyosiy baholashdan iborat.

TADQIQOT OBYEKTI VA USULLARI

Dala tajribalari 2023-2025-yillarda Paxta seleksiyasi, urug‘chiligi va
yetishtirish agrotexnologiyalari ilmiy-tadqiqot instituti Qashqadaryo ilmiy-
tajriba stansiyasida olib borildi. Tajriba maydoni eskidan sug‘oriladigan,
madaniylashgan, mexanik tarkibiga ko‘ra o‘rtacha qumogq, sizot suvlari nisbatan
chuqur joylashgan och tusli bo‘z tuproglardan iborat. Tadqgiqot obyekti sifatida
“Buxoro-8” va “Marvarid” g‘o‘za navlari, shuningdek, bargdan qo‘llaniladigan
Uzbiogumin, Lebozol PK-Maks va Lebozol Kaliy-450 preparatlari olindi.

Tajriba har bir nav bo‘yicha 9 tadan, jami 18 ta variantda va to‘rt qaytariqda
tashkil etildi. Uzbiogumin 0,3 va 0,5 1/ga, PK-Maks 3,0 va 6,0 1/ga, Kaliy-450 esa
2,5 va 5,0 1/ga me’yorlarda alohida hamda kombinatsiyalarda qo‘llanildi.
Preparatlar g'o‘zaning 3-4 ta chinbarg, 5-6 ta chinbarg, yalpi shonalash hamda
gullash boshlanishi va dastlabki ko‘saklar shakllanishi bosqichlarida barg orqali
berildi. Nazorat variantlarida o‘rganilayotgan preparatlar qo‘llanilmadi; boshqa
agrotexnik tadbirlar barcha variantlarda bir xil agrofon, muddat va texnologik
tartibda bajarildi.

Dala tajribalarini tashkil etish, fenologik kuzatuvlar va biometrik hisoblar
paxtachilikda gabul gilingan uslubiy qo‘llanmalar, jumladan “Dala tajribalarini
o‘tkazish uslublari” asosida olib borildi [1]. Natijalarni matematik-statistik gayta
ishlashda B.A. Dospexovning dispersiya tahlili usulidan foydalanildi [2]. Mazkur
maqolada 2023-yilda olingan ko‘chat qalinligi va saqlanish ma’lumotlari tahlil
qilindi. Ko‘chatlar dastlabki holatda, yaganalashdan keyin, gullash davrida va
vegetatsiya oxirida hisobga olinib, bir gektarga qayta hisoblandi. Saqlanish
darajasi vegetatsiya oxiridagi ko‘chat sonining yaganalashdan keyingi ko‘chat
soniga nisbatini foizda ifodalash orqali aniglandi.

TADQIQOT NATIJALARI VA ULARNING MUHOKAMASI

2023-yilda tajriba variantlarida dastlabki ko‘chat qalinligi bir-biriga yaqin
shakllandi. “Buxoro-8” navida bu ko‘rsatkich 142,9-144,6 ming tup/ga,
“Marvarid” navida 141,3-142,9 ming tup/ga oralig'ida bo‘ldi. Yaganalashdan
keyin mos ravishda 136,8-137,8 va 135,6-136,6 ming tup/ga ko‘chat qoldirildi.
Boshlang‘ich ko‘rsatkichlarning tor diapazonda shakllanishi keyingi farqlarni
vegetatsiya davomida o‘simliklarning saqlanish dinamikasi bilan bog‘liq holda
baholash imkonini berdi. Preparatlar keyingi fenologik bosqgichlarda bargdan
go‘llanganligi sababli dastlabki ko‘chat sonidagi kichik tafovutlar preparatlar
ta’siri sifatida talgin gilinmadi.

1-jadval

Ne| Nav Variant, 1/ga Dastlabki Yaganai\dan Gullashda Vegetaj\t.s1ya S.aqla-
keyin oxiri nish, %
1 | Buxoro-8 Nazorat 143,3 137,0 132,8 128,2 93,6
2 |Buxoro-8 Uzbiogumin -0,3 1/ga 144,2 137,5 133,6 129,5 94,2
3 |Buxoro-8 Uzbiogumin -0,5 1/ga 143,8 137,2 133,6 130,0 94,8
4 | Buxoro-g| PK-Maks -3,0; Kaliy-450 - | 4 o 136,8 133,0 129,2 94,4
2,51/ga
5 | Buxoro-g| | K"Maks -6,0; Kaliy-450 - | 45 ¢ 137,1 133,7 130,2 95,0
501/ga
PK-Maks -3,0; Kaliy-450 -
6 | Buxoro-8 2,5; Uzbiogumin -0,3 1/ga 1442 137,5 134,5 131,5 95,6
PK-Maks -3,0; Kaliy-450 -
7 | Buxoro-8 2,5; Uzbiogumin -0,5 1/ga 144.,6 137,8 135,2 133,7 97,0
PK-Maks -6,0; Kaliy-450 -
8 | Buxoro-8 5,0; Uzbiogumin -0,3 1/ga 143,8 137,3 134,4 132,2 96,3
PK-Maks -6,0; Kaliy-450 -
9 | Buxoro-8 5,0; Uzbiogumin -0,5 1 /ga 1442 137,5 134,7 132,7 96,5
10| Marvarid Nazorat 141,7 135,8 131,3 126,8 93,4
11| Marvarid Uzbiogumin -0,3 1/ga 142,5 136,2 132,0 128,1 94,1
12| Marvarid Uzbiogumin -0,51/ga 142,1 136,0 132,3 128,8 94,7
13|Marvarid | PK-Maks -3,0; Kaliy-450 - |, 5 135,6 131,6 127,9 94,3
2,51/ga
14| Marvarid | PK-Maks -6,0; Kaliy-450 - |, 4 136,0 1325 129,2 95,0
501/ga
. ,| PK-Maks -3,0; Kaliy-450 -
15| Marvarid 2,5; Uzbiogumin -0,3 1/ga 142,5 136,3 133,2 130,5 95,7
. ,| PK-Maks -3,0; Kaliy-450 -
16| Marvarid 2,5; Uzbiogumin -0,5 1/ga 142,9 136,6 134,1 132,5 97,0
. ,| PK-Maks -6,0; Kaliy-450 -
17| Marvarid 5,0; Uzbiogumin -0,3 1/ga 142,1 136,1 133,1 131,1 96,3
.| PK-Maks -6,0; Kaliy-450 -
18| Marvarid 5,0; Uzbiogumin -0,5 1/ga 142,5 136,3 133,5 131,6 96,6

“Buxoro-8" navining nazorat variantida yaganalashdan keyingi 137,0 ming
tup/ga ko‘chat gullash davrida 132,8 ming tup/ga, vegetatsiya oxirida 128,2 ming
tup/ga gacha kamaydi. Umumiy yo‘qotish 8,8 ming tup/ga bo‘lib, saglanish
darajasi 93,6% ni tashkil etdi. “Marvarid” navining nazoratida esa 135,8 ming
tup/ga ko‘chatdan vegetatsiya oxirida 126,8 ming tup/ga saqlanib, umumiy
yo‘qotish 9,0 ming tup/ga va saglanish darajasi 93,4% bo‘ldi.
Uzbiogumin alohida qo‘llanganda har ikki navda nazoratga nisbatan
ko‘chatlar saqlanishi yaxshilandi. “Buxoro-8” navida 0,3 va 0,5 1/ga me’yorlarda
saqlanish 94,2 va 94,8%, “Marvarid” navida 94,1 va 94,7 % ni tashkil etdi. Demalk,
0,5 1/ga me’yor 0,3 1/ga ga nisbatan har ikki navda 0,6 foiz punkt yuqori natija
berdi. PK-Maks va Kaliy-450 birgalikda qo‘llangan variantlarda ham me’yor

oshishi bilan saqlanish ko‘rsatkichi «Buxoro-8»da 94,4 dan 95,0% gacha,
“Marvarid”’da 94,3 dan 95,0% gacha oshdi.

Eng yuqori natijalar uch komponentli PK-Maks + Kaliy-450 + Uzbiogumin
variantlarida qayd etildi. “Buxoro-8” navida 6-9-variantlarda saqlanish
95,6-97,0% oralig'ida bo‘ldi. Aynigsa, PK-Maks 3,0 1/ga + Kaliy-450 2,5 1/ga +
Uzbiogumin 0,5 I/ga qo‘llangan 7-variantda yaganalashdan keyingi 137,8 ming
tup/ga ko‘chatning 133,7 ming tup/ga qismi vegetatsiya oxirigacha saqlanib,
saqglanish darajasi 97,0% ni tashkil etdi. Jami yo‘qotish 4,1 ming tup/ga bo‘lib,
nazoratga nisbatan 4,7 ming tup/ga kam yoki 53,4% ga past bo‘ldi. Vegetatsiya
oxirida nazoratga nisbatan 5,5 ming tup/ga ko‘proq o‘simlik saqlandi.

“Marvarid” navida ham uch komponentli variantlar 95,7-97,0% saglanish
bilan ajralib turdi. Eng yuqori ko‘rsatkich 16-variantda - PK-Maks 3,0 1/ga + Kaliy-
450 2,5 1/ga + Uzbiogumin 0,5 1/ga qo‘llanganda kuzatildi. Bu variantda
yaganalashdan keyingi 136,6 ming tup/ga ko‘chatdan vegetatsiya oxirida
132,5 ming tup/ga saqlanib qoldi. Jami yo‘qotish 4,1 ming tup/ga bo'lib,
nazoratdagi 9,0 ming tup/ga yo‘qotishga nisbatan 4,9 ming tup/ga yoki 54,4%
kam edi; vegetatsiya oxirida nazoratdan 5,7 ming tup/ga ko‘proq o‘simlik
saglangan.

E’tiborlisi, PK-Maks va Kaliy-450 ning yuqori me’yorlari Uzbiogumin 0,51/ga
bilan qo‘llangan 9- va 18-variantlarda ham yuqori natija qayd etilgan bo‘lsa-da,
ular mos ravishda 96,5 va 96,6% saqlanish bilan 7- va 16-variantlardan past
bo‘ldi. «<Buxoro-8»da 9-variant vegetatsiya oxirida 7-variantga nisbatan 1,0 ming
tup/ga, «Marvarid»da 18-variant 16-variantga nisbatan 0,9 ming tup/ga kam
ko‘chat saqladi. Bu holat preparat me’yorini oshirish saqlanish darajasini
mutanosib ravishda oshirmaganini va o‘rtacha PK-Kaliy foni bilan Uzbiogumin
0,5 1/ga kombinatsiyasi nisbatan muvozanatli bo‘lganini ko‘rsatadi.

Variantlarni guruhlar bo‘yicha qiyoslaganda nazoratlarda o‘rtacha saglanish
93,5%, Uzbiogumin alohida qo‘llangan variantlarda 94,45%, PK-Maks + Kaliy-450
kombinatsiyalarida 94,68%, uch komponentli variantlarda esa 96,38% bo’ldi.
O‘rtacha nobud bo‘lgan o‘simliklar miqdori nazoratlarda 8,9 ming tup/ga bo‘lgan
bo‘lsa, uch komponentli kombinatsiyalarda 4,95 ming tup/ga gacha kamaydi.
Navlar bo‘yicha umumiy o‘rtacha saglanish “Buxoro-8"da 95,27%, “Marvarid”da
95,23% bo'lib, preparatlarga javob yo‘nalishi ikkala navda ham juda yaqin
kechganini ko‘rsatdi.

Ko‘chatlar kamayishini bosqichlar bo‘yicha tahlil qilish ham kompleks
variantlarning afzalligini ko‘rsatdi. «Buxoro-8» nazoratida yaganalashdan
gullashgacha 4,2 ming tup/ga, gullashdan vegetatsiya oxirigacha 4,6 ming tup/ga
yo‘qotilgan bo‘lsa, 7-variantda bu ko‘rsatkichlar 2,6 va 1,5 ming tup/ga gacha
kamaydi. “Marvarid” nazoratida har ikki davrda 4,5 ming tup/ga yo‘qotish
kuzatilgan, 16-variantda esa mos ravishda 2,5 va 1,6 ming tup/ga ni tashkil etdi.
Aynigsa gullashdan vegetatsiya oxirigacha yo‘qotishning kamayishi
o‘simliklarning generativ davrda barqarorroq saglanganini ko‘rsatadi.

Ko‘chatlarning yuqori saqlanishi keyingi hosildorlik ko‘rsatkichlari
shakllanishi uchun muhim agrobiologik asos yaratadi. Bir gektarda nazoratga

nisbatan 5-6 ming tupga yaqin qo‘shimcha mahsuldor o‘simlikning saqlanishi
boshqga sharoitlar teng bo‘lganda birlik maydondagi hosil organlari sonini
ko‘paytirish uchun zamin yaratishi mumkin. Shu sababli 7- va 16-variantlarda
gayd etilgan yuqori saqglanishni o‘simlik bo'yi, hosil shoxlari, ko‘saklar soni, bir
tup mahsuldorligi va yakuniy paxta hosildorligi bilan kompleks baholash
maqgsadga muvofigq.

XULOSA

2023-yilgi tajriba natijalarida «Buxoro-8» va «Marvarid» navlarining
yaganalashdan keyingi ko‘chat qalinligi variantlar bo‘yicha yaqin darajada
shakllanib, asosiy farqlar vegetatsiya davomida o'‘simliklarning saqlanishida
namoyon bo‘ldi. Nazoratda saglanish darajasi mos ravishda 93,6 va 93,4% bo‘lgan
bo‘lsa, Uzbiogumin hamda PK-Maks + Kaliy-450 qo‘llangan variantlarda bu
ko‘rsatkich 94,1-95,0% oralig‘ida shakllandi. Uch komponentli PK-Maks + Kaliy-
450 + Uzbiogumin kombinatsiyalari esa 95,6-97,0% saglanish bilan ajralib turib,
vegetatsiya davridagi ko‘chat yo‘qotilishini sezilarli kamaytirdi.

Har ikki navda eng yuqori natija PK-Maks 3,0 1/ga + Kaliy-450 2,5 1/ga +
Uzbiogumin 0,5 1/ga qo‘llangan 7- va 16-variantlarda kuzatilib, ko‘chatlarning
saqlanish darajasi 97,0% ni tashkil etdi. Nazoratga nisbatan ustunlik «Buxoro-8»
navida 3,4, «Marvarid» navida 3,6 foiz punkt bo‘lib, nobud bo‘lgan o'simliklar
miqdori har ikki navda 4,1 ming tup/ga gacha kamaydi. Yuqori PK-Maks va Kaliy-
450 me’yorlari bilan Uzbiogumin 0,5 1/ga kombinatsiyasi ham yuqori ko‘rsatkich
bergan, biroq o‘rtacha PK-Kaliy me’yoridagi kombinatsiyadan ustun bo‘lmagan.
Bu natija ko‘chatlarni vegetatsiya oxirigacha saqlash nuqtayi nazaridan
preparatlar me’yorini muvozanatli tanlash muhimligini ko‘rsatadi.

